
POLÍTICA SOCIAL IMPARTIRÁ DESDE O VINDEIRO LUNS CLASES DE REFORZO EDUCATIVO EN COLABORACIÓN CON CARABELO NO MARCO DO SERVIZO DE ATENCIÓN ÁS MIGRACIÓNS
· Ademais desta actuación que se financia ao cargo da subvención recibida da Xunta para levar adiante o SAMI, tamén está previsto realizar itinerarios e actividades de formación, así como de mediación social e intercultural
Xoves, 11 de marzo de 2021
A concelleira de Política Social e tenente de alcalde, Paz Pérez Asorey, informa que o vindeiro luns 15 de marzo comezarán a impartirse as clases de reforzo educativo, en colaboración coa asociación Carabelo, nas súas dependencias, e como apoio ás actuacións que a propia entidade leva a cabo. 
Esta iniciativa enmárcanse dentro da subvención recibida da Xunta (cofinanciada polo Fondo Social Europeo no marco do programa operativo FSE Galicia 2014-2020) para levar a cabo o Servizo de Atención ás Migracións (SAMI) que ascende a uns 35 mil € e para o que veñen de ser contratados unha traballadora social, un técnico de integración social e unha mestra por período de 4 meses. As ditas clases de reforzo que impartirá unha mestra prestaranse de luns a venres, entre as 16 e as 20 horas ata final de curso.

Ademais desta actuación de reforzo, no marco da subvención está previsto realizar itinerarios de inserción e actividades de formación, que abranguerán tarefas de inclusión sociolaboral e de atención ás migracións, así como de mediación social e intercultural, que correrán a cargo da traballadora social e do técnico de integración social contratados ao abeiro deste programa.

